Amurrioren lurra

Araba zabalean
emoiz oparoa;

zure erraiak zabalduz
sor zenduan aritza
gizon egizkoa.

Argi utsa zinan

goi urdineko izarra
lurrera jatxirik;
begiak zabal, zorrotz,
jakituriak artzen
lintze biurturik.

Amurrio maitea,
jaioterri bakarra,
zure biotz guna;
lur guztien artean
odolaren abia,
Aberri kutuna.

Jaiotzatik dakuzu

ama lurra negarrez
kateiaz lotuta;

otso ankerra dabil
euskaldunen lur gosez
urdailla ustuta.

ERRIRA BEGIRA
Ikasle bikain zinan
atzerriko lurretan,
izarra iduri;

zure erri-maitasuna
goi argiaren antzo
zendukan urduri.

Ez egon lur oberik
eztia erionik,
sorterriak legez;
biotzaren zorra da
diruz ordain ezina
odolaren minez.

Guda diabruzkoa
baliarazi nai zan

kristau izenagaz;

baina otsoak otso
azeriarekin lagun
milloi bat illagaz.

Guda madarikatua
Aprikan sortu zinan
Frankoren agotik;
baltzak bultz eraginda,
a zan odol gosea

biotz galgarritik...!

Madrillen entzun zendun

guda ots galgarria,
lurra lotsatuta;
uxen biurtu dira
odol zale zirenak
gaitzak zoratuta.
Euskal etxe lorea
Madrildarrak artuta
kalean tatarrez;

ikurrina erretan...
Madril zara testigu
etsai zoritxarrez.

Ogei eta bat urte,
aritza zirudizun
zabal, luze, giar;
Aberriaren mifnak
gaztien odolagaz
egiten deadar.

Nora nai jungo zinan
Aberriaren garrez
euzko lurra zaintzen,
amaren bizi dana
iltzear egoala...

nor ez da jaubetzen...

Gaztedi indartsual!!
buru, biotz, egitez,
izan zinen duinak;
egia zan gidari
munduan zear, beti,
euzkotar bikainak.

Erritik urrutira
beartu zinduezan
sorterri etsaiak;
gudak gorritu zitun
Euskalerriko mendi,
zelai ta ibaiak.

Baina zure gogoak
burdinezko Iduri
gizontasunagaz;
egia maite zendun
eta ezin ixildu
itza guzurragaz.

Amerika lurretan
zuzengakeria
ebillen nagusi;
zure gizontasunak
ezin eban onartu
gizon basa-nausi.

Baina nun sartu zinan
asmorik zuzenenaz
euzkotar Galindez...?
Trujillo gudal-buru
itxaroten zendukan
laster, ilbearrez.

Zure zuzentasuna

ta Trujilloren asmoak
etsaigo bizia;

bildots errukarria,
jauntzarrak kendu eutsun
egizko bizia.

Egiaren irudi
oroituten zaitu, gaur,
gure Euskalernak;
zure lan ta odola,
indartsu, deika dagoz,
illezkor egiak.

